
আত্মকথন



মেঘৰ ছাদ খহি জোনটো উপঙি আছে

এছাৰেকণিবোৰ আহি

মোৰ খিৰিকী চুইছে



হেমন্তৰ দাপোণত মুখ চাই চাই পানীপতাৰ পৰা ডিঙি মেলি চোৱাৰ

বয়স নাথাকে

সময় নালাগে জালিকটা জপনা সৰকি তোমাৰ চৌপাশ ভ্ৰমণ কৰোঁতে



কাঁইটীয়া বাট খুপি খুপি পৰ্বতৰ মাণিক বিচৰাদি

অৱচেতন মনে যি বিচাৰে

সেই এচলু পানী কঁচুপাততে আছিল, বিচাৰিব নাজানোতে যিদৰে হেৰায়

মৰতৰ প্ৰেম

দুনাই আৰু ঘূৰি নাহে ওৰেটো ৰাতি সুহুৰিয়াই থকা সেই স্মৃতি-সুগন্ধি



মিত্ ভাষ হৈ ওলমি আছো ওঁঠত, সৰাপাতৰ শব্দ হৈ

খিৰিকীৰ মুখলৈ আহিছো, একেই এছাৰেকণি

মেঘৰ ছাদ খহি পানীৰ জোনটো নামি আহিছে লাহে লাহে

চকুৰ মণিৰ ভিতৰলৈ।

	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

